ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ԼՐԱՑՈՒՄՆԵՐ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ                                                                                                                                                                             
	1. ՀՀ կրթության, գիտության, մշակույթի և սպորտի նախարարություն
	02.06.2026թ. N 01/17.2/18946-2026

	        «Հայաստանի Հանրապետության 2026 թվականի պետական բյուջեի մասին» օրենքում վերաբաշխումներ, լրացումներ, փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կառավարության որոշման նախագծի կապակցությամբ տեղեկացնում եմ, որ ՀՀ կրթության, գիտության, մշակույթի և սպորտի նախարարությունն առաջարկություններ և դիտողություններ չունի:
	1. Ընդունվել է  ի գիտություն: 

	2. ՀՀ ֆինանսների նախարարություն
	02.06.2026թ. N 01/9-1/14377-2026

	1.	 ՀՀ կառավարության 04.12.2026թ-ի N 1761-Ն որոշման հավելվածով հաստատված՝ պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի համաձայն՝ արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: 
Տվյալ դեպքում պահնորդական ծառայությունների ձեռքբերման համար պահանջվող միջոցները ներառված չեն ՀՀ 2026թ. պետական բյուջեի առաջնահերթությունների ցանկում: 
Հաշվի առնելով վերոգրյալը, ինչպես նաև այն հանգամանքը, որ Նախագծի տեղեկանք-հիմնավորման համաձայն՝ վերաբաշխման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չի առաջանալու (վերաբաշխման ենթակա միջոցները հանդիսանում են տնտեսված միջոցներ)՝ առաջարկում ենք դրանք ուղղել ՀՀ կառավարության պահուստային ֆոնդ:
Ինչ վերաբերում է պահնորդական ծախսերի ֆինանսավորմանը, ապա քննարկման արդյունքներով տվյալ ծախսը հրատապ և առաջնահերթ համարվելու պարագայում դրանք տնտեսված գումարի չափով հնարավոր կլինի ֆինանսավորել ՀՀ կառավարության պահուստային ֆոնդից հատկացումների միջոցով:

		1. Ընդունվել է: 
Նախագծում կատարվել են համապատասխան փոփոխությունները:

	    2.  Այդ դեպքում անհրաժեշտ կլինի Նախագիծը խմբագրել՝ վերնագրում «կատարելու» բառից հետո լրացնել «և Հայաստանի Հանրապետության քաղաքաշինության կոմիտեին գումար հատկացնելու» բառերը, իսկ Նախագծի նախաբանում՝ «23-րդ հոդվածի 3-րդ մասի՝» բառերը փոխարինել «19-րդ և 23-րդ հոդվածների 3-րդ մասերի՝» բառերով: Նախագծին կից ներկայացված փաստաթղթերում բացակայում են պահնորդական ծառայությունների ձեռքբերման արժեքի որոշման հիմքերը: Ուստի, առաջարկում ենք տեղեկանք-հիմնավորումը լրացնել համապատասխան տեղեկատվությամբ՝ ներկայացնելով պահանջվող գումարի գնորոշման աղբյուրը:


	    2. Ընդունվել է: 
Նախագծում կատարվել են համապատասխան փոփոխությունները: 
Միաժամանակ հայտնում եմ, որ պահնորդական ծառայությունների ձեռքբերման համար պահանջվող գումարի գնորոշման վերաբերյալ իրականացվել է բանավոր հարցում մասնագիտական կազմակերպություններից:

	3.  Նախագծի ընդունումը հիմնավորող տեղեկանքի համաձայն՝ Նախագծով առաջարկվում է թույլատրել ՀՀ քաղաքաշինության կոմիտեին պահնորդական ծառայությունների ձեռք բերումն իրականացնել հրատապ մեկ անձից գնման ընթացակարգով:
Այս կապակցությամբ հայտնում ենք, որ անհրաժեշտ է խմբագրել Նախագծի ընդունումը հիմնավորող փաստաթուղթը, դրանում սահմանել, որ ՀՀ քաղաքաշինության կոմիտեի կողմից որոշվել է ծառայությունները ձեռք բերել հրատապության հիմքով մեկ անձից գնման ընթացակարգով՝ նկատի ունենալով, որ ՀՀ կառավարության 04.05.2017թ. N 526-Ն որոշմամբ հաստատված կարգի 21-րդ կետի 1-ին ենթակետի դ պարբերության համաձայն՝ հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման թույլտվություն ստանալու հանգամանքի:
	3. Ընդունվել է: 
Նախագծի հիմնավորման մեջ կատարվել են համապատասխան փոփոխությունները: 

	4.   Նախագծով ներկայացված նվազեցումները հնարավոր չէ կատարել դրանում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։
Ինչ վերաբերում է Նախագծում առկա խմբագրական բնույթի վրիպակներին, ապա առաջարկում ենք Նախագծի՝
· N 3 հավելվածում «1126» ծրագրի ԲԳԿ-ի՝ «ՀՀ առողջապահության նախարարություն» տողը արտացոլել «Առողջապահություն (այլ դասերին չպատկանող)» տողից հետո,
· N 4  հավելվածում «1236» ծրագրի ԲԳԿ-ն Քաղաքաշինության կոմիտեի փոխարեն նշել ՀՀ ԿԳՄՍ-ին:
	4. Ընդունվել է: 
Նախագծի հավելվածը խմբագրվել է: 

	3.   ՀՀ առողջապահության նախարարություն նախարարություն
	04.06.2026թ. N ԱԱ/06.1/18203-2026

	1. ««Հայաստանի Հանրապետության 2026 թվականի պետական բյուջեի մասին» օրենքում վերաբաշխումներ, լրացումներ, փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում եմ, որ նպատակահարմար չէ կապիտալ բնույթին հատկացված ծախսերից վերաբաշխում կատարել ընթացիկ ծախսերին:
	1. Ընդունվել է ի գիտություն: 

